Verksemda i Høgsterett i 2008 

Hovudmåla til Høgsterett

Høgsterett dømmer i siste instans og er ankeinstans for avgjerder som er tekne i lågare instansar. Høgsterett behandlar både sivile saker og straffesaker og har myndigheit på alle rettsområde. Hovudmåla for Høgsterett er å arbeide for rettseinskap, rettsavklaring og rettsutvikling. Det inneber ein konsentrasjon om prinsipielle rettsspørsmål og retningsgivande avgjerder. 

Ny tvistelov

Den 1. januar 2008 tredde ei ny lov om behandlinga av sivile rettstvistar – tvistelova – i kraft. Som eit ledd i denne prosessreforma er kjæremålsutvalet i Høgsterett erstatta av ankeutvalet i Høgsterett. Namneendringa kom som følgje av at det ikkje lenger er noko rettsmiddel med nemninga kjæremål, verken i sivile saker eller i straffesaker. I motsetning til kjæremålsutvalet er ikkje ankeutvalet ein eigen domstol. Med små endringar er oppgåvene og behandlingsmåten i sakene for ankeutvalet dei same som for kjæremålsutvalet. 

Saksmengda

Ei rekkje ulike saker blir bringa inn for Høgsterett, og talet på saker har dei seinare åra vore aukande. Samla kom det inn fleire saker i 2008 enn i 2007. 

Talet på saker omfattar både saker som har vore behandla etter den tidlegare tvistemålslova, og saker som har vore behandla etter den nye tvistelova. Tilsvarande gjeld tala som er refererte nedanfor. 

I 2008 kom det inn 503 sivile ankar over dom til Høgsterett. Det tilsvarande talet for 2007 var 457. Cirka 13 % av ankane over dom i sivile saker blei viste til behandling i avdeling. Det kom inn 387 sivile ankar over orskurdar og vedtak (tidlegare med nemninga kjæremål), medan det tilsvarande talet i 2007 var 388. 

Når det gjeld straffesaker, kom det inn 424 ankar over dom og 597 ankar over orskurdar og vedtak (tidlegare kalla kjæremål). Dei tilsvarande tala for 2007 var 428 ankar og 543 kjæremål. Cirka 20 % av ankane i straffesaker blei viste til behandling i avdeling.

Høgsterett behandla i 2008 i alt 88 sivile saker i avdeling, medan det tilsvarande talet i 2007 var 85. Det blei i 2008 behandla 86 straffesaker i avdeling, medan det tilsvarande talet for 2007 var 97. Det har vore mange tunge og arbeidskrevjande saker. Mange av sakene reiste rettsspørsmål der internasjonale rettskjelder er sentrale.

Storkammer

Da den nye tvistelova tredde i kraft, blei det samtidig gjort ei endring i domstollova § 5, som inneber at ankar som ankeutvalet har tillate fremma til Høgsterett, kan avgjerast av eit storkammer, som består av 11 dommarar. Storkammer er eit alternativ til regulær avdelingsbehandling med fem dommarar, eller plenumsbehandling, der alle dommarane i Høgsterett deltek. Storkammer skal etter lova nyttast i saker som er særleg viktige. 

Høgsterett behandla den første storkammersaka i oktober 2008. Saka gjaldt spørsmål om beviskrav der det er nytta tilleggsskatt. I november 2008 blei tre saker behandla samla i storkammer. Sakene gjaldt spørsmål om lagmannsretten har plikt til å grunngi vedtak om å nekte at ein anke i ei straffesak blir fremma for lagmannsretten.
Saksbehandlingstid

Saksbehandlingstida har vore like tilfredsstillande i 2008 som i 2007. Sakene kjem opp så raskt det lèt seg gjere ut frå førebuingane og programmet til prosessfullmektigane. Det er ikkje ventetid for å få ei sak opp i Høgsterett. Den gjennomsnittlege behandlingstida frå saka kjem inn til Høgsterett, til avgjerda i ankeutvalet ligg føre, er på under éin månad. Den gjennomsnittlege behandlingstida frå saka kjem inn til Høgsterett, til ankeforhandlinga startar, er tre og ein halv månad i straffesaker og litt over fem månader i sivile saker.

Internasjonal verksemd 

I tillegg til å dømme har Høgsterett i 2011 hatt ei utstrekt internasjonal verksemd. Dels har Høgsterett teke imot besøk frå utanlandske juristmiljø, særleg domstolar, dels har dommarane og i nokon grad andre frå domstolen delteke på kongressar, seminar og faglege møte i andre land. Det nordiske samarbeidet står her i ei særstilling.

Formålet med den internasjonale verksemda er todelt. Ho skal bidra til kompetanseheving i Høgsterett, og ho skal vere eit bidrag til rettsstatsoppbygging og rettsstatsutvikling i andre land. 

Endringar i samansetninga av dommarar
Lagmann Arnfinn Bårdsen tiltredde som høgsterettsdommar 1. juli 2008. Lagdommar Erik Møse, advokat Bergljot Webster og advokat Wilhelm Matheson blei utnemnde som høgsterettsdommarar 31. oktober 2008. Erik Møse og Bergljot Webster tiltrer 15. august 2009. Wilhelm Matheson tiltrer 1. november 2009.

Professor dr. juris. Tone Sverdrup har vore konstituert som høgsterettsdommar i perioden frå 5. november 2007 til 20. januar 2008. Professor dr. juris. Knut Kaasen har vore konstituert som høgsterettsdommar i perioden frå 21. januar til 30. juni 2008.

Høgsterettsdommar Ole Bjørn Støle blei i juli 2006 utnemnd som dommar ved ICTY i Haag (Krigsforbrytartribunalet for eks-Jugoslavia) for ein treårsperiode og har permisjon frå embetet som høgsterettsdommar. 

Fylkesreiser

Som øvste domstol og som den domstolen som dekkjer heile Noreg, legg Noregs Høgsterett stor vekt på å skaffe seg kunnskap om landet vårt. Som eit ledd i dette arbeidet reiser Høgsterett på synfaring/besøk til ulike delar av landet for å gjere seg kjende med særleg næringsliv, offentlege institusjonar og kultur. I 2008 gjekk reisa til Oppland fylke.

Besøk i Høgsterett

Høgsterett tek imot mange på besøk. Ulike grupper – jusstudentar, organisasjonar og foreiningar – får omvising og orientering både om domstolane generelt og om Høgsterett. Høgsterett har i 2008 gjennomført i alt 45 omvisingar og orienteringar for til saman omkring 900 personar.  

Statistiske data 

Ulike sakstypar behandla i avdeling – lista er ikkje uttømmande

Sivile saker  

Avtalerett/fordringar/obligasjonar

 10

Familie/arv/skifte                                 

 5

Erstatningsrett 

 9

Forsikringsrett

 4

Skattar/avgifter

 15

Ekspropriasjon/skjønn/tomtefeste 

 6

Forvaltningsrett 

 3

EØS/offentlege innkjøp
 3

Selskapsrett 

 3

Arbeidsrett  

 4

Utlendingsrett

 4

Konkurs/tvangsfullbyrding
 4

Varemerke/patent

 2

Privatlivets fred 

 2

Diverse sivilprosessuelle spørsmål

(vilkår for saksanlegg, partsevne, habilitet osv.) 

 10

Straffesaker  

Narkotika

 10

Seksuallovbrot          

 6

Drap

 4

Lekamskrenkingar/truslar         

 7

Økonomisk kriminalitet 

 17

Miljøkriminalitet o.a. 

 4

Vegtrafikk 

 12

Sivile krav i straffesaker 

 4

Inndraging 

 2

Føretaksstraff   

 2

Diverse straffeprosessuelle spørsmål 

 12

  Utoverretta verksemd
Besøk i Noregs Høgsterett

Besøk av presidenten i The American Bar Association, Bill Neukom (14. januar)

Besøk av ein delegasjon frå Bangladeshs høgsterett, leidd av høgsterettspresidenten

(21. januar)

Besøk av jusstudentar frå Lunds universitet (15. april)

Besøk av ein delegasjon frå Slovenias høgsterett og Slovenias konstitusjonsdomstol, leidd av presidenten i Slovenias høgsterett (21.–24. april)

Besøk av ca. 60 advokatar frå Europa, USA, Latin-Amerika og Australia i samband med årsmøtet i ADVOC Europe (2. mai)

Besøk av 4 kinesiske advokatar i regi av Den norske Dommerforening (6. mai)

Besøk av ein fortropp i samband med besøk av Vietnams president i Noreg (7. mai)

Besøk av Vietnams president (6. juni)

Besøk av amerikanske studentar – Hamline (10. juni)

Besøk av dommar Bruce Robertson, New Zealand (24. juni)

Besøk av ein delegasjon frå Georgia med m.a. Georgias høgsterettsjustitiarius i regi av Norlag (25. juni)

Sør-Koreas ambassadør til Noreg Byung-koo Choi på visitt for å overrekkje brev (26. juni)

Tyrkias ambassadør Hayati Guven på visitt hos justitiarius (26. juni)

Besøk av Special Counsel Paul Johnsen, US Department of Justice (20. august)

Besøk av ei gruppe frå Koreas finansdepartement og koreanske skattemyndigheiter i regi av Finansdepartementet (30. september)

Besøk av to japanske dommarar frå høvesvis Naha District Court og Tsu District Court 

(6. november)

Besøk frå The Association of Guangzhou Municipal Judges, Kina (15. desember)

Høgsterett har delteke med representantar på desse arrangementa i utlandet:
Seminar og opningsseremoni i Menneskerettsdomstolen, Strasbourg (25. januar)

Internasjonal konferanse i regi av The International Association for Court Administration, Dublin (21.–23. april)

Internasjonal workshop om ”Integration without EU membership in Europe: models, experiences, perspectives”, Firenze (23.–24. mai)

The XIVth Conference of European Constitutional Courts, Vilnius (3.–6. juni)

The Network of the Presidents of the Supreme Judicial Courts of the European Union

(30. juni)

Besøk i Danmarks høgsterett (20. august)

Det nordiske juristmøtet i København (21.–23. august)

Vienna Conference of the Presidents of the Supreme Courts and Attorney Generals og Prosecutor Generals, Wien (16.–18. oktober)

Studiereise til Indias høgsterett (3.–12. november)

Andre arrangement o.a.
Domstolleiarmøtet og Det alminnelige dommermøte, Stavanger (8.–9. mai)

Nordisk høgsterettsbibliotekarmøte, Stockholm (21.– 22. mai)

Nordisk kanslichefmøte, Reykjavik (22.–23.mai)

Den Norske Advokatforenings 100-årsjubileum, Oslo (29.–31. mai)

Nordisk rettergangstävling i Høgsteretts Hus (14.–15. juni)

Besøk i Danmarks Højesteret, København (20. august)

De nordiske juristmøter, København (21.–23. august)

Nordisk høgsterettspresidentmøte, Svalbard (8.–11. september)

Høgsteretts fylkestur til Oppland (15.–17. september)

Omvisingar og orienteringar

Høgsterett har i 2008 gjennomført i alt 45 omvisingar for til saman 900 personar.

